
MOCIÓN DO GRUPO MUNICIPAL SOCIALISTA INSTANDO A ELABORACIÓN E PUBLICIDADE DUN MANUAL COS DEREITOS E GARANTÍAS DOS CONTRIBUÍNTES.

Exposición de motivos:

O concepto de cidadanía leva implícito nos estados democráticos modernos unha faceta económica que estabrece as obrigas fiscais dos individuos e axentes derivadas do modelo económico do sector público existente. Os cidadáns convértense así en contribuíntes obrigados a colaborar no sostenimento dos gastos públicos, e esta relación exixe tamén o desenvolvemento efectivo dos dereitos e garantías que lle corresponden ós contribuíntes. Obrigas e dereitos son as dúas caras do proceso, e non hai forma máis acertada de exixir o cumprimento das obrigas que o acerto na definición e aplicación dos dereitos e garantías derivadas desas obrigas. Tamén a publicidade dos dereitos e garantías é relevante.


Cando é convinte colocar ós cidadáns no centro da vida política municipal, un cauce importante incorpora a aposta polos dereitos e garantías dos cidadáns na súa faceta de contribuíntes das arcas municipais. Deste xeito, a defensa do contribuínte convértese na defensa dos cidadáns nun eido de actividade que resulta vital para as capacidades económicas dos concellos, pero tamén para a propia afección dos cidadáns ó funcionamento dos seus concellos e da propia democracia.


Os recursos públicos son vitais para aplicar e impulsar políticas que favorezan a igualdade de oportunidades, a dotación de bens públicos e avances no modelo económico e social. Por iso é importante dar un tratamento de rigor e eficiencia a todo o referente ós recursos públicos, coidando non só a vertente dos gastos senón tamén a dos ingresos públicos. A ordeación dos tributos baséase na capacidade económica das persoas e nos principios de xustiza, xeneralidade, igualdade, progresividade, equitativa distribución da carga tributaria e non confiscatoriedade, e a aplicación do sistema tributario debe asegurar o respeto os dereitos e garantías dos contribuintes dacordo á lexislación vixente. Deste xeito, o desenvolvemento dos dereitos dos contribuintes constitúe un cauce que respalda a necesaria contribución ás arcas públicas dos cidadáns para sufragar as actuacións dos gobernos, e pode favorecer o mellor cumprimento voluntario das obrigas fiscais.


En tempos recentes, fíxose cada vez máis claro, tamén para a xestión municipal, a necesidade de fortalecer os dereitos e garantías dos contribuíntes en tódalas súas dimensións (noutras esferas de actuación houbo iniciativas vinculadas a estes asuntos, como por exemplo a creación do Consello para a Defensa do Contribuínte). Desde a aposta por garantir a seguridade xurídica dos contribuíntes dacordo coa lexislación vixente ata unha concepción integral da cidadanía que exténdese tamén cara a defensa dos dereitos dos contribuintes, resulta vital impulsar os dereitos do contribuinte e a súa participación nos procedementos tributarios, así como reforzar os compromisos da administración có obxetivo de conseguer celeridade e efectividade no cumprimento do marco legal.


Un catálogo xenérico de dereitos do contribuinte inclúe o dereito a coñecer o estado de tramitación dos procedementos nos que sexa parte;  o dereito a utilizar a lingua oficial que desexe;  o dereito á protección de datos; o dereito a un trato adecuado; certos dereitos de reembolso  e devolución; o dereito a ser asistido; o dereito a coñecer a identidade de axentes que participan; o dereito a solicitar certificación e copia das declaracións presentadas; o dereito a non aportar documentos xa presentados; o dereito ás actuacións da administración menos gravosas; e o dereito a formular alegacións, entre outros, todos dacordo ós termos da lexislación vixente.


Esta iniciativa tenta sinalar a importancia desta liña de acción para a axenda política a través dunha proposta de posible realización dentro das competencias municipais, que pode impulsar o sentir de proximidade da cidadanía ó conxunto da actividade política, fortalecendo tamén o sentir de rechazo cara o incumprimento fiscal. Iniciativas como esta, que aquí se presenta con carácter constructivo, implican un mecanismo de natureza máis política que lexislativa (pois a cuestión lexislativa excedería o ámbito local), e constituén un paso cara o futuro desenvolvemento desta liña de acción política no ámbito municipal, cuestión que require tamén doutros esforzos de maior calado que o que os Concellos poden acometer ailladamente (cuestións referentes a novos órganos de defensa dos contribuíntes ou de interpretación de certas cuestións vía Comisión Mixta).

Proposta:

Que o goberno municipal, en base as prácticas municipais en curso, o regulamento vixente en aplicación e o compromiso político/público, elabore un documento actualizado a modo de Manual cos Dereitos e Garantías dos Contribuíntes das arcas municipais, o cal dende un enfoque amplio e inclusivo recolla de forma clara e didáctica a vontade política local neste senso e o conxunto de cuestións vinculadas (moitas delas legais e outras de corte horizontal). Asimesmo, resulta fundamental que o goberno municipal lle dé toda a publicidade posible para reforzar a posición, e especialmente o sentir, dos cidadáns na súa faceta de contribuíntes, cuestión clave para respaldar a afección á actividade política.

En Vigo, a 17 de xuño do 2006,

Fdo/ Gonzalo Caballero Miguez

Concelleiro do Grupo Municipal Socialista

